
 

 
ኣብ ኢንትሮዳክሽን ፕሮግራም ተሳታፋይ ንዝኾንካ 

ኣብ ኢንትሮዳክሽን ፕሮግራም ክትሳተፍ እንተደኣ ኮይንካ እቲ ኣማኻሪ 
ብዛዕባ እቲ ዝተዘራረብኩምሉ ክጽሕፍ እዩ፡ ንኣብነት ገለ ካብቲ ዝጽሕፎ 
ኣብ ኖርወይ ንትምህርትን ስራሕን ዝምልከት ድሌታትካን ዕድላትካን 
ክጽሕፎ ይኽእል። ድሕሪኡ ኣብ ኢንትሮዳክሽን ፕሮግራም እቲ ናትካ 
ተወካሲ ኣካል(kontaktperson) ዝኾነ ሰብ ነቲ ጽሑፍ ከንብቦ ይኽእል። 
ሽዑ ናትካ ተወካሲ ኣካል ብዛዕባ ድሌታትካን መደባትካን ኣገዳሲ ሓበሬታ 
ክረክብ ይኽእል። ኣብ ናይ መጻኢ ሞያኻ ዘቶኮሩ ምኽርትታት ምስ 
ተዘራረብካሉ ንስኻን ናትካ ተወካሲ ኣካልን ኢንትሮዳክሽን ፕሮግራም 
ትሕዝቶኡ እንታይ ክኸውን ከምዘለዎ ክትሰማምዑሉ ኢኹም።  
 
ኣብ ኢንትሮዳክሽን ፕሮግራም ኣብ ምልከተ ሂወት(livsmestring) ዝበሃል 
ስልጠና ክትሳተፍ ኢኻ። ኣብዚ ስልጠና ብዛዕባ መዳያት ትምህርትን ስራሕን 
ኖርወይ፡ ከምኡ’ውን  ኣብ መጻኢ እንታይ ክትመሃር ወይ ክትሰርሕ ትደሊ 
ፍልጠት ክትቀስም ትኽእል ኢኻ።  
 
  

 

 

 

 
 
 

ንሓደስቲ ስደተኛታትን ወጻእተኛታትን ዝወሃብ ኣብ ናይ መጻኢ ሞያ 
ዘቶኮሩ ምኽርታት  

ኣብ ናይ መጻኢኻ ሞያ ዘቶኮሩ ምኽርታት ኣብ ኖርወይ ንትምህርትን ስራሕን 
ዝምልከት ኣወንታዊ ምርጫታት ንኽመርጽ ክሕግዘካ እዩ ዕላምኡ። ስራሕ 
ንምርካብ ክትከዶ ዘለካ መገዲ ንኽትጅምሮ ከቃልለልካ እዩ። ኣብ ኢንትሮዳክሽን 
ፕሮግራም ትሳተፍ ወይ ኣብ መዓስከር ምውህሃድ 
ሕብረተሰብ(integreringsmottak) ትነብር ምስ ሓደ ሞየኛ ብዛዕባ ናይ መጻኢ 
ሞያ ምኽርታት ዝህብ ኣብ ኖርወይ ብዛዕባ ትምህርትን ስራሕን ዘለካ ድሌታትን 
ዕድላትን ክትዘራረብ ዕድል ክወሃበካ እዩ። 
 

  



ኣብ ናይ መጻኢኻ ሞያ ዘቶኮሩ ምኽርታት ክበሃል ከሎ እንታይ 
ማለት እዩ   (karriereveiledning)፧

ኣብ ናይ መጻኢኻ ሞያ ዘቶኮሩ ምኽርታት ብዝተፈላለዩ ኣገባባት እዩ ክካየድ 
ዝኽእል። ምስ ኣማኻሪኻ በይንኻ ተካይዶ ዝርርብ ክኸውን ይኽእል ወይ ብጉጅለ 
ምስ ኣማኻሪኻን ካልኦትን ተካይዶ ዝርርብ ክኸውን ይኽእል። ዕላምኡ ምስ 
ነፍስኻን ኣብ ኖርወይ ዘለካ ዕድላትን ዝያዳ ከምትላለ ምግባር እዩ።  
ኣብ ናይ መጻኢኻ ሞያ ዘቶኮሩ ምኽርታት ክትሳተፍ ከለኻ ብዛዕባ መጻኢኻ 
ዘለካ ድሌታትን ሸቶታትን ክትዛረብ ትኽእል ኢኻ። ኣብ ሃገርካ ዝደለብካዮ 
ተመኩሮታትን ኣፍልጦን ውን ብኸመይ ክትጥቀመሉ ከምትኽእል ዝያዳ 
ሓበሬታ ክትረክብ ትኽእል። ካብ ቅድም ዝተመሃርካዮ ትምህርቲ እንተደኣ ሃልዩ 
ኮይኑ ትምህርትኻ ኣብ ኖርወይ ተቐባልነት ንኽረክብ ብኸመይ ከተመልክት 
ከምትኽእል ክትዘራረቡሉ ትኽእሉ ኢኹም። ብዛዕባ ዕድላት ትምህርትን ስራሕን 
ዝያዳ ኣፍልጦ ክትቀስም ትኽእል፡ ከምኡ’ውን ብዛዕባ ክትፈልጦ ትደሊ ነገራት 
ሓበሬታ ክወሃበካ ይኽእል። ንስኻን ኣማኻሪኻን ኣብቲ ዝርርብ ዝበዝሐ 
ክትዛረቡሉ ዘለኩም ኣርእስቲ እንታይ ክኸውን ከምዘለዎ ብሓባር 
ክትሰማምዑሉ ትኽእሉ ኢኹም።  

ብዛዕባ ናይ መጻኢ ሞያ ምኽርታት ዝልግሰልካ ኣማኻሪ መን እዩ፧ 

ኣማኻሪኻ ኣብ ህዝባዊ ማእከል ሞያዊ ምኽርታት ኣብ ዞባዊ 
ምምሕዳር(fylkeskommunen)1 እዩ ዝሰርሕ፡ ከምኡ’ውን ወገን 
ዘይሕዝ ሞየኛ እዩ።  

እዚ ኣማኻሪ ብዛዕባ መዳያት ትምህርትን ስራሕን ኖርወይ ልዑል 
ኣፍልጦ ኣለዎ።እቲ ኣማኻሪ ክሕግዘካ እዩ፡ ከምኡ’ውን ሕቶታትካ 
ክምልሰልካ ክፍትን እዩ መታን ንትምህርትን ስራሕን ዝምልከት 
ኣወንታዊ ምርጫታት ክትመርጽ።ኣማኻሪኻ እንታይ ትገብር ወይ 
ትመርጽ ኣይውስንን እዩ፡ግን ዝተፈላለዩ ዕድላት ብሓንሳብ ኮይንኩም 
ክትርእዩዎ ትኽእሉ። ኣድላዪ እንተኾይኑ ኣማኻሪ ኣብቲ ዝርርብ ኣተርጓሚ 
ክጥቀም እዩ።  

1 https://karriereveiledning.no/offentlige-karrieresentre 


